
ქართული ენციკლოპედიის ი. აბაშიძის სახელობის მთავარი სამეცნიერო რედაქცია

ალაგირის ზარაფხანა

ალაგირის ზარაფხანა, ზარაფხანა ოსეთში 1338–58.

საქართველო გიორგი V ბრწყინვალის (1314–46) დროს ნომინალურად ითვლებოდა
ილხანთა ვასალად. ილხანთა ირანში შემავალი ყველა ქვეყანა და მათ შორის
საქართველოს სამეფოც ილხანების სახელით ახორციელებდა სამონეტო ემისიას.
ალაგირში გიორგი V-მ ზარაფხანა დააარსა და ირანის ილხანთა სახელით დირჰემებსა და
ორიან დირჰემებს ჭრიდა. ეს ფაქტი საქართველოსა და ოსეთის პოლიტ. და კულტ.-ეკონ.
ურთიერთობის დამადასტურებელია.

